
ТОКТОМ        ПОСТАНОВЛЕНИЕ 

 

 

2023–жылдын 26 - декабры  №124 

 

 

Кызыл-Кыя шаардык кеңешинин сыйлыктары жөнүндө Жобону бекитүү  

жөнүндө 

 

 

“Жергиликтүү мамлекеттик администрация жана жергиликтүү өз алдынча башкаруу 

органдары жөнүндө” Кыргыз Республикасынын 2021-жылдын 20-октябрындагы №123 

Мыйзамынын 34-беренесине негиз, шаардык кеңештин Укук коргоо, мыйзамдуулук, 

депутаттык этика, регламент, коомдук уюмдар, үрп адат, религия(диний) жана улуттар 

аралык маселелери  боюнча туруктуу комиссиясынын 2023-жылдын   30-ноябрындагы №29 

протоколун эске алып, Кызыл-Кыя шаардык кеңешинин сессиясы 

 

ТОКТОМ  кылат: 

 

1. Кызыл-Кыя шаардык кеңешинин сыйлыктары жөнүндө Жобо бекитилсин    (тиркеме 

1).  
 

2. Кызыл-Кыя шаардык кеңешинин сыйлыктарын ыйгаруу боюнча комиссия курамы 

бекитилсин (тиркеме 2). 
 

3. Ушул токтомдун аткарылышын көзөмөлгө алуу жагы Укук коргоо, мыйзамдуулук, 

депутаттык этика, регламент, коомдук уюмдар, үрп адат, религия(диний) жана 

улуттар аралык маселелери  боюнча туруктуу комиссиясына тапшырылсын. 

 
 
 

   Төрага         Ж. Калматов 

 

 

 

 

 

 

 

 

 

 

 

 

 

 

         

         



        Кызыл-Кыя шаардык кеңешинин                                 

        (VII чакырылышы)  

        2023-жылдын  26-декабрындагы   

        кезектеги  33-сессиясынын  

        №33/124 токтомуна 

         тиркеме-1 

 

       

   

Кызыл-Кыя шаардык кеңешинин сыйлыктары жөнүндө 

ЖОБО 

 

 

1. Жалпы жобо 

 

1. Ушул Жобо Кызыл-Кыя шаардык кеңешинин сыйлыктары менен сыйлоо менен 

байланышкан мамилелерди жөнгө салат. 

2. Шаардык коомчулуктун алдында жарандардын көрүнүктүү эмгектерин таануу, 

Кызыл-Кыя шаарынын пайдасына багытталган жеке ишин сыйлоо, анын жайлуулугун жана 

өсүп-өнүгүүсүн камсыздоо максатында "Кызыл-Кыя шаардык кеңешинин “Ыраазычылык 

баракчасы”, “Ардак Грамотасы”, “Патриот” төш белгиси жана “Ардактуу жараны" наамы 

белгиленет. 

Ошондой эле “Жылдын мыкты маданият кызматкери”, “Жылдын мыкты медицина 

кызматкери”, “Жылдын мыкты муниципалдык кызматкери”, “Жылдын мыкты мамлекеттик 

кызматкери”, “ Жылдын мыкты спортчусу”, “Жылдын мыкты мугалими”, “Жылдын мыкты 

ишкери” “Жылдын мыкты студенти”, “Жылдын мыкты окуучусу” наамдары ыйгарылышы 

мүмкүн. 

3. Кызыл-Кыя шаардык кеңешинин жогоруда аталган сыйлыктары жана наамдары  

шаардык кеңеш тарабынан шаардын тургундарына, Кыргыз Республикасынын 

жарандарына жана чет өлкөлүк жарандарга ыйгарылат. Шаардын мамлекеттик кызмат 

ээлеген адамына, жергиликтүү өз алдынча башкаруунун кызмат адамына, шаардын өсүп-

өнүгүүсүнө салым кошкон жарандарга ыйгарылат.  

5. Соттуулугу алынбаган же жоюлбаган, мекеме-ишкананын жетекчилигинин сөгүш 

же эскертүү алган  адамга ыйгарылышы мүмкүн эмес. 

6. Жогорку ардактуу наам болуп “Кызыл-Кыя шаарынын Ардактуу жараны” наамы 

саналат, анын статусу, ыйгаруу субьекти “Кызыл-Кыя шаарынын Ардактуу жараны” 

наамын ыйгаруу жөнүндө Жобонун негизинде жөнгө салынат.  

7. Жогорку сыйлык болуп “Кызыл-Кыя шаарынын Патриоту” төш белгиси сыйлоонун 

бардык субьекттери үчүн жогорку артыкчылык даражасы болуп саналат. Анын статусу, 

сыйлоо субьекти жана сыйлоо үчүн квалификациялык талаптары өзүнчө Жобо менен жөнгө 

салынат. 

8. Шаардык кеңештин Ардак грамотасы жана Ыраазычылык баракчасы,  “Жылдын 

мыкты маданият кызматкери”, “Жылдын мыкты медицина кызматкери”, “Жылдын мыкты 

муниципалдык кызматкери”, “Жылдын мыкты мамлекеттик кызматкери”, “Жылдын мыкты 

спортчусу”, “Жылдын мыкты мугалими”, “Жылдын мыкты ишкери”, ” “Жылдын мыкты 

студенти”, “Жылдын мыкты окуучусу” наамдары бул жарандардын Кызыл-Кыя шаарынын 

социалдык-экономикалык жана маданий өнүгүшүнө кошкон зор салымы, мамлекеттик жана 

муниципалдык кызматтагы жетишкен ийгиликтери үчүн, билим берүү, илим, медицина, 

маданият, спорт тармагын өнүктүрүүдө салымын кошкон инсандарга ыйгарылат.  

9. Кызыл-Кыя шаардык кеңешинин сыйлыктары кыргыз мамлекеттүүлүгүнүн 

демократиялык коомдун калыптанышына жана өнүгүүсүнө кошкон орчундуу салымы, 



ошондой эле иштин экономикалык, социалдык, гуманитардык жана башка түрлөрүндө 

шаардын өнүгүүсүнө, элине өтөгөн кызматын баалоо иретинде сыйлоонун түрү болуп 

эсептелет. Кызыл-Кыя шаардык кеңештин сыйлыктары  менен кызматтык милдеттерин 

жана берилген тапшырмаларды сапаттуу жана так аткарып, дилгирлигин, демилгелүүлүгүн, 

кесипкөйлүгүн, чечкиндүүлүгүн көрсөтүп, жогорку ийгиликтерге жетишкен, тиешелүү 

тармактын өнүгүүсүнө салым кошкон жарандар сыйланышат. 

2. Кызыл-Кыя шаардык кеңешинин сыйлыктарын жана наамын 

ыйгаруунун негизи жана тартиби 

1. “Кызыл-Кыя шаарынын Ардактуу жараны” наамы жана “Кызыл-Кыя шаарынын 

Патриоту” төш белгиси Кызыл-Кыя шаардык кеңешинин сессиясынын чечими менен 

ыйгарылат. 

2. Кызыл-Кыя шаардык кеңешинин Ардак грамотасы жана Ыраазычылык баракчасы 

шаардык кеңештин төрагасынын чечими менен берилет. 

3. “Жылдын мыкты маданият кызматкери”, “Жылдын мыкты медицина кызматкери”, 

“Жылдын мыкты муниципалдык кызматкери”, “Жылдын мыкты мамлекеттик кызматкери”, 

“Жылдын мыкты спортчусу”, “Жылдын мыкты мугалими”, “Жылдын мыкты ишкери” ” 

“Жылдын мыкты студенти”, “Жылдын мыкты окуучусу” наамдары  шаардык кеңештин 

сыйлыктар боюнча комиссиясынын чечими менен ыйгарылат.    

4. Кызыл-Кыя шаардык кеңешинин сыйлыктарына көрсөтүү жөнүндөгү сунуш 

шаардагы мекеме-ишканалардын жана мамлекеттик органдардын жетекчилери жана 

коомчулук тарабынан берилет. 

5. Сыйлоо жөнүндө өтүнүч, мамлекеттик органдар жана юридикалык жактар 

тарабынан көтөрүлүшү мүмкүн. Сыйлоого берилген сунуш, каттар жана башка 

документтер Кызыл-Кыя шаарындагы мекеме-уюмдар жана мамлекеттик органдардын  

бөлүмдөрү/башкармалыктары, өкүлчүлүктөрү сыйлоо жөнүндө өтүнүч катты коллегиялуу 

карашат жана Кызыл-Кыя шаардык кеңешине сыйлоо жөнүндө сунуштарын жиберишет. 

Сыйлоо жөнүндө сунуштар: 

- Кызыл-Кыя шаарындагы мекеме-ишканалардын жана мамлекеттик органдардын 

жетекчилери тарабынан жана коомчулуктан берилет. 

- Кызыл-Кыя шаарындагы мекеме-ишканалардын жана мамлекеттик органдардын 

шаардык бөлүмдөрүнүн/башкармалыктарынын, өкүлчүлүктөрүнүн, фракциялардан, 

жалпыга маалымдоо каражаттарынын жамааттарынын сыйлоо жөнүндө сунуш 

катында сыйлануучу адамдын аткарган иштери, жетишкендиктери, конкреттүү 

салымы тууралуу так маалыматтар көрсөтүлөт, маалыматтар кыскартуусуз берилиши 

зарыл. 

- Чогулуштун протоколдору, коллегиялдуу органдын сыйлоого көрсөтүү жөнүндө 

чечими (коллегиялуу орган жок болсо жетекчинин чечими). 

6. Кызыл-Кыя шаардык кеңешинин сыйлыктары менен сыйлоодо эмгек стаждары эске 

алынат жана төмөнкүдөй белгиленет: 

- “Кызыл-Кыя шаарынын Ардактуу Жараны” наамына көрсөтүүдө жалпы эмгек стажы 

15 жылдан кем болбоого тийиш жана шаардык кеңештин “Ардак грамотасы”  болуусу 

зарыл;  

- “Кызыл-Кыя шаарынын Патриоту” төш белгисине көрсөтүүдө жалпы эмгек стажына 

каралбайт. Шаарда көрүнүктүү иш жасаган, шаардын социалдык-маданий өнүгүүсүнө 

өзүнүн чоң салымын кошкон,  шаарда патриоттук иш жасаган болуусу зарыл; 



- Кызыл-Кыя шаардык кеңешинин “Ардак грамотасына”  көрсөтүүдө жалпы эмгек 

стажы 3 жылдан кем болбоого тийиш; 

- Шаардык кенештин бир чакырылышында Кызыл-Кыя шаардык кеңешинин “Ардак 

грамотасы” менен бир адам бир жолудан көп сыйланышы мүмкүн эмес;  

7. Сыйлыкка көрсөтүлүүчү сунуштар Кызыл-Кыя шаардык кеңешинин алдындагы 

комиссияда каралат. 

8. Сыйлоого көрсөтүү жөнүндө сунуштар, сыйлана турган күндөн 1 (бир) айдан кеч эмес 

убакта сунушталат. Өз мөөнөтүндө берилбеген сунуштар комиссияда каралбайт жана 

кайра кайтарылып жиберилет. 

9. Өзгөчө учурларда Кызыл-Кыя шаардык кеңешинин төрагасы өзүнүн демилгеси менен 

сыйлайт. 

10. Жеке адамдардын юбилейине карата көрсөтүлбөйт. 

11. Сыйлыкка көрсөтүлгөн документтер комиссия тарабынан каралып, протокол түзүлөт 

жана анын негизинде сунуш берилет. Комиссиянын сыйлыкка көрсөтүү же көрсөтпөө 

жөнүндө чечими тууралуу арыз-даттануу каралууга жатпайт. 

12. Кызыл-Кыя шаардык кеңешинин сыйлыктарын шаардык кеңештин башкы адиси 

уюштуруп даярдайт, комиссиянын кароосуна тапшырат, төраганын токтомун 

даярдайт. 

13. Сыйлоо жөнүндө чечим шаардык кеңештин төрагасынын токтому менен ишке 

ашырылат. 

14. Кызыл-Кыя шаардык кеңешинин сыйлыктары жана наамы белгилүү даталуу күндөргө 

гана берилет. 

3. Кызыл-Кыя шаардык кеңешинин сыйлыктарын тапшыруунун  тартиби 

1. Кызыл-Кыя шаардык кеңешинин сыйлыктары менен сыйланган адамга сыйлоо 

жөнүндө чечим чыккан күндөн тартып, эки айдан кечиктирилбестен салтанаттуу 

түрдө чогулуштарда, майрамдык иш-чараларда же мекеме-ишканалардын 

жыйындарында тапшырылат. 

2. Кызыл-Кыя шаардык кеңешинин сыйлыктарын төрага, ал жок учурда орун 

басарлары тапшырат. 

3. Кызыл-Кыя шаардык кенешинин сыйлыктары ыйгарылган жарандардын 

 маалымат базасы түзүлөт жана ал база башкы адис тарабынан жүргүзүлөт.  

 

 

Башкы адис       Г. Имарова  

         

 

 

        

 

 

 

 

 

 

 

           



        Кызыл-Кыя шаардык кеңешинин                                 

        (VII чакырылышы)  

        2023-жылдын  26-декабрындагы   

        кезектеги  33-сессиясынын  

        №33/124 токтомуна 

         тиркеме-2 

 

 

 

 

Кызыл-Кыя шаардык кеңешинин сыйлыктарын ыйгаруу боюнча комиссия 

курамы  

 

 

1. Калматов Ж.С - комиссиянын төрагасы, шаардык кенештин төрагасы 
 

2. Дарипова У.М  - комиссиянын катчысы, шаардык кенештин жооптуу катчысы 
 

3. Ажикулова Б.Ж -комиссиянын мүчөсү, шаардык кенештин Укук коргоо,  

   мыйзамдуулук, депутаттык этика, регламент, коомдук уюмдар, 

   үрп адат, религия(диний) жана улуттар аралык маселелери   

   боюнча туруктуу комиссиясынын төрайымы 
 

4. Алимбекова Т.Ж - комиссиянын мүчөсү, “НДПК” фракциясынын мүчөсү 
 

5. Токурова А.О - комиссиянын мүчөсү, “Ата Журт” фракциясынын жетекчиси 
 

6. Абдулаев С.М - комиссиянын мүчөсү, “ Ата Журт-Кыргызстан” фракциясынын  

   жетекчиси 
 

7. Кыпчаков Б.Ж - комиссиянын мүчөсү, “Ыйман  Нуру” фракциясынын жетекчиси 
 

8. Мурзаев А.Ы - комиссиянын мүчөсү, “Бир бол” фракциясынын жетекчиси 
 

9. Имарова Г.Т -комиссиянын мүчөсү, шаардык кеңештин башкы адиси 
 
 

 

 

Башкы адис       Г. Имарова  

 

 

 

 

 

 

 

 

 

 


